
Odgovor – pisani odgovor na zahtjev.

Starateljstvo – zajedničko zakonsko starateljstvo, isključivo zakonsko 
starateljstvo, zajedničko fizičko starateljstvo, isključivo fizičko starateljstvo ili 
bilo koja njihova kombinacija.

Rastavljanje (razvod) – proces po kojem je brak okončan.

Obavijest o pojavljivanju – dokument koji se podnosi sudu u kojem se navodi 
da će se određeni pojedinac ili njegov ili njen zastupnik pojavljivati u sudskom 
procesu.

Nasilje u porodici – pokušaj da se nanesu ili nanošenje tjelesnih povreda članu 
porodice ili domaćinstva, ili stavljanje člana porodice ili domaćinstva u bojazan 
od fizičke ozljede. 

Staratelj Ad Litem (GAL, dodijeljeni staratelj) – zastupnik koji je imenovan 
od strane suda da razmotri i zaštiti djetetov najbolji interes. Sud može naložiti 
stranama da plate naknadu za GAL (dodijeljenog staratelja).

"In Forma Pauperis" (u znaku siromašnih) – u maniru siromašnog kome je 
dopušteno da ne plaća naknade za podnošenje i sudske troškove.

Zajedničko zakonsko starateljstvo – roditelji dijele prava na donošenje odluka, 
odgovornosti i ovlasti po pitanju zdravlja, obrazovanja i dobrobiti djeteta.

Zajedničko fizičko starateljstvo – svaki roditelj ima značajne ali ne neophodno 
i jednake vremenske periode tokom kojih dijete boravi s njim ili njom ili je pod 
njegovom ili njenom brigom i nadzorom.

Presuda o rastavljanju – sudski nalog koji sadrži uslove pod kojim je brak 
okončan.

Presuda o pravnom razdvajanju – sudski nalog koji sadrži uslove pod kojim će 
vjenčani par živjeti odvojeno.

Definicija uslova

Da biste razumjeli ovaj priručnik, trebali biste pregledati sljedeće termine:



Edukacija roditelja:
 · Program edukacije roditelja čini roditelje svjesnim o mnogim 
 pitanjima i problemima s kojima se dijete suočava kada se promijeni 

porodična situacija i pruža roditeljima informacije koje će im pomoći da 
prepoznaju i odgovore na potrebe njihovog djeteta.

 · Oba roditelja moraju prisustvovati sesijama edukacije koje se tiču učinaka 
rastavljanja na dijete. Sud takođe može naložiti da učestvuje i dijete.

Savjetovanje za dijete:
 · Sud može naložiti savjetovanje za dijete kako bi se pomoglo da se 

dijete nosi s njegovim ili njenim osjećanjima i da bolje savlada stres i 
promjene koje su uključene u rastavljanje njegovih ili njenih roditelja. 

Ko plaća troškove ovih programa?
Sud može podijeliti bilo kakve troškove ovih usluga između roditelja.

Programi po nalogu suda

Prijedlog za modifikaciju – zahtjev sudu u pisanoj formi za izmjenom pojedinih 
odredbi presude o rastavljanju ili pravnom razdvajanju.

Modifikacija presude – sudski nalog koji sadrži izmjene uslova presude o 
rastavljanju ili pravnom razdvajanju.

Posredovanje – proces u kojem obučena , neutralna osoba, često imenovana od 
strane suda, pomaže roditeljima u donošenju odluka o i za njihovu djecu.

Vrijeme za roditeljstvo – vrijeme koje svaki roditelj provodi s njegovim ili 
njenim djetetom.

Lično uručivanje – dostava sudskog poziva od strane šerifa ili opunomoćenika u 
privatnom procesu osobi protiv koje je podnesen zahtjevi ili prijedlog.

Zahtjev – zahtjev sudu u pisanoj formi za djelovanje po određenom predmetu.

Podnosilac – osoba koja podnosi zahtjev sudu.

Pro Se – osoba koja predstavlja samog ili samu sebe u sudskom procesu bez 
pomoći advokata.

Tuženik – osoba koja podnosi odgovor na zahtjev.

Isključivo zakonsko starateljstvo – jedan roditelj ima prava na donošenje 
odluka, odgovornosti i ovlasti po pitanju zdravlja, obrazovanja i dobrobiti djeteta.

Isključivo fizičko starateljstvo – dijete primarno boravi kod jednog roditelja ili 
je pod brigom i nadzorom primarno jednog roditelja.

Sudski poziv – obavještava osobu protiv koje je podnesen zahtjev ili prijedlog o 
datumu kada da se pojavi na sudu ili da podnese odgovor.

Starateljstvo treće strane – druga osoba, često rodbina, imenovana od strane 
suda koja ima zakonsko i fizičko starateljstvo nad djetetom.

Posjeta – pravo roditelja da provede vrijeme s njegovim ili njenim djetetom.



· Vaš plan mora specificirati:
- Dogovore o zakonskom starateljstvu i fizičkom starateljstvu za vaše dijete;
- Koji roditelj će osigurati primarno boravište za vaše dijete;
- Koliko vremena za roditeljstvo će vaše dijete provoditi sa svakim od 

roditelja uključujući i raspored za odmore i praznike;
- Gdje će vaše dijete biti razmijenjeno i kako će vaše dijete biti prebačeno za 

svaki zakazani termin za roditeljstvo;
- Kako će roditelji sačiniti i prenijeti informacije o potrebnim promjenama za 

raspored vremena za roditeljstvo, te
- Bilo kakva ograničenja koja su potrebna da se zaštiti vaše dijete.

Prava i odgovornosti kod donošenja odluka
· Roditelji bi trebali pokušati da podijele odgovornost za donošenje svih bitnih 

odluka u vezi njihovog djeteta.
· Vaš plan mora navesti to kako će se odluke donositi po svim poljima života 

vašeg djeteta, uključujući obrazovanje, medicinsku i stomatološku brigu, 
odabir pružatelja zdravstvenih usluga, odabir pružatelja usluga za brigu o 
djetetu, aktivnosti, kao i religijsko vaspitanje.

· Ako se odgovornost za donošenje odluka po bilo kojem polju života vašeg 
djeteta neće dijeliti, vaš plan mora navesti ko će donositi odluke i mora 
objasniti zašto nije u najboljem interesu vašeg djeteta da se donošenje odluka 
podijeli.

· Vaš plan mora specificirati na koji način će roditelji prenositi informacije, 
poput ličnog kontakta, telefona, pošte, elektronske pošte itd.

Rješavanje sporova (rješavanje problema)
· Vaš plan mora navesti na koji način će roditelji rješavati neslaganja o 

pitanjima koja se tiču djeteta.
· Roditelji se podstiču da koriste sud samo kao posljednje sredstvo pri 

rješavanju sporova i da prvo:
- rade zajedno kako bi došli do odluka oko kojih se oba roditelja slažu da su 
najbolje za njihovo dijete; ili
- pokušaju s alternativnim rješavanjem sporova kao što je savjetovanje ili 
posredovanje.

Troškovi djeteta
· Oba roditelja su odgovorna za troškove njihovog djeteta. 
· Vaš plan mora uključivati iznos dječje potpore koju jedan roditelj treba da 

plati drugom roditelju.
· Može biti potrebno da se u vaš plan uključi i to na koji način će druge stavke, 

poput osiguranja, zdravstvene i stomatološke njege, troškova obrazovanja, 
dodatne nastavne aktivnosti i njege za dijete, biti plaćene.

Plan roditeljstva
Šta je to plan roditeljstva?
Plan roditeljstva je plan u pisanoj formi o tome na koji način će roditelji osigurati 
njegu i dobrobit za njihovo dijete. Plan roditeljstva:
· Uvijek mora biti “u najboljem interesu djeteta;”
· Mora biti predočen sudu radi odobravanja i
· Obavezujući je za roditelje onda kada se odobri od strane suda.

Zašto imati plan roditeljstva?
· On omogućava roditeljima da izaberu ono što je najbolje za njihovo dijete.
· On stavlja potrebe djeteta ispred želja bilo kojeg od roditelja.
· On može biti vodič za rješavanje budućih problema.
· On može pomoći za kontinuitet odnosa roditelj-dijete.

Zašto trebam praviti plan roditeljstva?
Podnosilac zahtjeva i tuženik, bilo pojedinačno ili zajedno, mora podnijeti plan 
roditeljstva po osnovu bilo kakvog rastavljanja ili pravne razdvojenosti gdje ima djece 
iz datog braka.

Plan roditeljstva takođe mora biti podnesen tamo gdje prijedlog za modifikacijom 
uključuje starateljstvo, posjetu ili pitanja koja se tiču djeteta.

Plan mora biti podnesen u roku od trideset (30) dana nakon uručenja sudskog poziva 
ili podnošenja bilo koje obavijesti o pojavljivanju, ovisno o tome šta prvo nastupi.

Plan roditeljstva je neobavezan ako dijete ima preko 18 godina. Međutim, sud i dalje 
može naložiti da se podnese plan roditeljstva ili se strane mogu dogovoriti da podnesu 
plan roditeljstva.

Šta je uključeno u plan roditeljstva?
Kada pripremate vaš plan roditeljstva, zapamtite da specifične informacije iz sljedeća 
četiri područja moraju biti uključene:

Starateljstvo i vrijeme za roditeljstvo
· Vaše dijete, kad god je to moguće, treba da ima učestale, kontinuirane i smislene 

kontakte s oba roditelja.

Šta je posredovanje?
Ako roditelji nisu u stanju da rade zajednički na rješavanju sporova koji 
uključuju njihovo dijete, oni mogu pokušati s posredovanjem. Medijator je 
obučena neutralna osoba koja pomaže roditeljima da riješe nesuglasice o 
pitanjima koja se tiču djeteta.

Koje su koristi od posredovanja?
Posredovanje je korisno jer:

 · Pomaže roditeljima da utvrde vlastiti dogovor o tome šta je najbolje za 
njihovo dijete;

 · Daje svakom od roditelja priliku da izrazi njegove ili njene poglede;
 · Može uštedjeti vrijeme i naknade za zastupnika;
 · Promovira ranu i bitnu komunikaciju među roditeljima; i
 · Reducira sukob među svim članovima porodice. 

Ko plaća za posredovanje?
Sud može podijeliti bilo kakve troškove ovih usluga između roditelja.

Gdje mogu dobiti više informacija?
Ime i broj telefona savjetnika i medijatora u vašem području mogu biti dostupni 
u uredu okružnog službenika u sudu u vašem mjestu. Informacije se takođe 
mogu pronaći na žutim stranama lokalnog telefonskog imenika.

Posredovanje

Gdje mogu dobiti više informacija?
Više informacija o planovima roditeljstva, uključujući smjernice i predloženi 
obrazac plana roditeljstva, možete dobiti od:

· Zastupnika
· Profesionalnog posrednika
· Ureda okružnog službenika u sudu u vašem mjestu
· www.courts.mo.gov/page.jsp?id=1202
 Izaberite “Preuzmite primjerak obrasca 14 radni list dječje potpore, smjernice 

plana roditeljstva i druge informacije o porodičnom zakonu.”

Angažovanje roditelja u vojsci
Početkom 2013. god., razna prava nad dječjim starateljstvom i posjetama su bila 
ustanovljena za angažovanje roditelja u vojsci. Vidi odjeljak 452.413 RSMo za 
detaljnije informacije. Neka od tih prava uključuju:

· Sud ne može uvesti konačni nalog mijenjajući postojeće starateljstvo ili 
redosljed posjećivanja do 90 dana nakon što angažovanje završi;

· Angažovanje ili potencijalno angažovanje ne smije biti jedini faktor za 
mijenjanje starateljstva ili redosljeda posjećivanja;

· Omogućava da postojeći nalog za starateljstvom ili posjećivanjem bude 
privremeno izmijenjen kako bi se prilagodio angažovanosti roditelja i 
omogućio starateljstvo ili posjećivanje tokom odsustva angažovanog roditelja;

· Privremena modifikacija naloga završava najkasnije za 30 dana nakon 
povratka angažovanog roditelja;

· Sud može delegirati, uz pristanak angažovanog roditelja, prava za 
posjećivanje angažovanog roditelja članu porodice s bliskom vezom s 
maloljetnim djetetom za vrijeme trajanja angažmana;

· Angažovanom roditelju može biti omogućeno, uz dopuštenje suda, da predoči 
svjedočenje i dokaz putem izjave pod zakletvom ili elektronskim sredstvom 
radi pitanja potpore, starateljstva i posjećivanja;

· Ako ne postoji starateljstvo ili redosljed posjećivanja i angažman roditelja je 
imanentan, po podnošenju inicijalnih molbi od strane bilo kojeg roditelja, sud 
će ubrzati saslušanje radi uspostave privremenog starateljstva ili posjećivanja.

Koja je svrha prijedloga za nalog za pristup porodice?
Možete podnijeti prijedlog za nalog za pristup porodice u sud ako vjerujete da su vaša 
prava na starateljstvo, posjećivanje ili starateljstvo treće strane na temelju presude o 
rastavljanju, pravnoj razdvojenosti, očinstvu ili modifikaciji prekršena, i

1. Vi i osoba protiv koje podnosite prijedlog ste strane u presudi o rastavljanju, 
pravnoj razdvojenosti, utvrđivanju očinstva ili modifikaciji.
2. Imate pravo na starateljstvo, posjećivanje ili starateljstvo treće strane na temelju 
presude o rastavljanju, pravnoj razdvojenosti, utvrđivanju očinstva ili modifikaciji. 
3. Osoba protiv koje podnosite prijedlog je odbila ili je ometala vaša prava na 
starateljstvo ili posjećivanje ili starateljstvo treće strane bez valjanog razloga.

Od vas će se tražiti da navedete u vašem prijedlogu na koji način i kada je osoba 
protiv koje podnosite prijedlog prekršila vaša prava na starateljstvo ili posjećivanje 
ili starateljstvo treće strane bez valjanog razloga. Službenici u sudu vam mogu 
objasniti proceduru za popunjavanje obrasca. Nije vam potreban advokat da podnesete 
prijedlog za nalog za pristup porodice.

Koje informacije su mi potrebne da podnesem ovaj prijedlog?
Vaša presuda o rastavljanju, pravnoj razdvojenosti, utvrđivanju očinstva ili 
modifikaciji sadrži informacije koje su vam potrebne da popunite prijedlog 
uključujući:
 · Broj sudskog predmeta
 · Brojevi socijalnog osiguranja svih strana
 · Okrug gdje je presuda o rastavljanju, pravnoj
  razdvojenosti, utvrđivanju očinstva ili modifikaciji zavedena.

Gdje podnosim ovaj prijedlog?
Prijedlog podnosite u okrugu u kojem je presuda o rastavljanju, pravnoj razdvojenosti, 
utvrđivanju očinstva ili modifikaciji zavedena. Ali, ako je presuda o rastavljanju, 
pravnoj razdvojenosti, utvrđivanju očinstva modifikovana u drugom okrugu od onog 
u kojem je presuda originalno bila zavedena, prijedlog podnosite u okrugu u kojem je 
presuda modifikovana.

Šta se dešava nakon što podnesem prijedlog za nalog za pristup 
porodice?
Primit ćete primjerak popunjenog prijedloga i popunjenog sudskog poziva u 
vrijeme kada podnesete prijedlog. Sudski poziv vas obavještava o datumu, 
vremenu i sudu u kojem će se održati saslušanje po osnovu ovog prijedloga. 

Koji su mogući rezultati podnošenja prijedloga za nalog za pristup 
porodice?
Kod inicijalnog saslušanja, sud može naložiti alternativno rješavanje sporova kako 
bi vam pomoglo s problemima koji su uzrokovani podnošenjem prijedloga. 
Možda će se od vas tražiti da prisustvujete više od jednog puta sesiji 
posredovanja. Bilo koji troškovi sesija posredovanja će biti plaćeni u 
proporcijama koje odredi sud.

Prijedlog ne može biti upotrijebljen za promjenu ili modifikaciju bilo kojih 
postojećih uslova za starateljstvo ili posjećivanje ili starateljstvo treće strane. 
Dostupni su samo sljedeći nalozi:

· Osiguranje perioda starateljstva ili posjećivanja ili starateljstva treće 
strane ne manje od perioda odbijenog vremena;

· Učestvovanje u savjetovanju po pitanju važnosti osiguravanja djeteta s 
kontinuiranim i bitnim odnosima s oba roditelja;

· Plaćanje kazne do 500$;
· Postaviti obavezu ili obezbjeđenje da bi se osigurala buduća usklađenost 

s presudom;
· Plaćanje troškova savjetovanja da bi se ponovno uspostavili odnosi 

roditelj-dijete;
· Plaćanje razumnih troškova koji su nastali kao rezultat odbijanja ili 

miješanja u starateljstvo ili posjećivanje ili starateljstvo treće strane.

Gdje mogu dobiti primjerak prijedloga za nalog za pristup porodice?
Okružni službenik u sudu u vašem mjestu može vam dati prijedlog, kao i 
uputstva za njegovo popunjavanje, te vas informisati o troškovima za podnošenje 
prijedloga. Takođe možete pristupiti obrascima na internet stranici suda: 
http://www.courts.mo.gov/file.jsp?id=701. Takođe možete željeti da se 
konsultujete s advokatom.

Prijedlog za nalog za pristup porodice

Pretpostavke u izračunavanju dječje potpore

Koje su pretpostavke kod izračunavanja dječje potpore?
Vrhovni sud države Missouri je identificirao relevantne faktore i pretpostavke 
korištene u smjernicama dječje potpore kao što slijedi:

· Ne postoji dokaz da se uzorci izdataka roditelja u državi Missouri razlikuju 
od državne procjene troškova odgoja djeteta.

· Raspored obaveza osnovne dječje potpore se temelji na modelu podjele 
prihoda, koji se nastoje raspodijeliti na dijete u iznosu koji bi roditelji trošili 
da je domaćinstvo čitavo.

· Sav prihod roditelja se tretira kao zarađeni prihod podložno federalnim i 
državnim odbicima i FICA porezima.

· Raspored obaveza osnovne dječje potpore je pripremljen konvertiranjem neto 
prihoda u bruto prihod koristeći tabele odbitaka za jednu osobu.

· Neto prihod je bruto prihod umanjen za ispravke za federalne, državne poreze 
i poreze socijalnog osiguranja.

· Konverzija neto prihoda u bruto prihode pretpostavlja jednu iznimku i 
standardni odbitak.

· Raspored obaveza osnovne dječje potpore pretpostavlja da roditelj s pravom 
da primi potporu zahtijeva poreznu olakšicu za dijete koje ima pravo na 
potporu.

· Raspored obaveza osnovne dječje potpore uključuje “rezervu za samo-
podršku” za rješavanje potreba roditelja koji je dužan platiti potporu da zadrži 
minimum životnog standarda.

· Raspored obaveza osnovne dječje potpore isključuje roditeljske izdatke 
za njegu djeteta i raspodjelu za premije dječjeg zdravstvenog osiguranja i 
vanredne medicinske troškove.

· Medicinski izdaci koji nisu nadoknađeni i koji premašuju 250.00 $ godišnje 
po porodici smatraju se vanrednim medicinskim izdacima.

· Raspored obaveza osnovne dječje potpore ne uzima u obzir troškove 
roditelja koji je obavezan platiti potporu kada taj roditelj ima fizičko 
starateljstvo nad djecom s pravom na potporu.

· Uzimajući u obzir prilagođavanje za dio iznosa utrošenih na djecu od strane 
roditelja koji je dužan platiti potporu tokom perioda posjećivanja preko 
noći ili starateljstva za tog roditelja, osnovni iznos dječje potpore može biti 
podijeljen u tri kategorije izdataka:

Varijabilni izdaci su izdaci koji se odnose na dijete i koji variraju direktno 
s količinom vremena koje dijete provodi sa svakim od roditelja, kao što 
je hrana. Pretpostavka je da varijabilni izdaci predstavljaju 38% od iznosa 
osnovne dječje potpore.

Duplicirani fiksni izdaci su izdaci koji se odnose na dijete i koji ne variraju 
s količinom vremena koje dijete provodi sa svakim od roditelja ali su nastali 
od oba roditelja, kao što je stanovanje. Pretpostavka je da duplicirani fiksni 
izdaci predstavljaju 30% od iznosa osnovne dječje potpore.

Ne-duplicirani fiksni izdaci su izdaci koji se odnose na dijete i koji ne 
variraju s količinom vremena koje dijete provodi sa svakim od 
roditelja i obično su nastali od roditelja u čijem domaćinstvu dijete boravi 
veću količinu vremena, kao što je odjeća. Pretpostavka je da ne-duplicirani 
fiksni izdaci predstavljaju 32% od iznosa osnovne dječje potpore.

Kao što se pretpostavlja da plaćanje ne-dupliciranih fiksnih izdataka (32%) 
ne varira čak i kada dodjela starateljstva rezultira da dijete ili djeca provode 
uglavnom jednaku količinu vremena s oba roditelja (do 50% godišnje), 
maksimum linija 11 prilagođavanje je ograničeno na 34%. Duplicirani fiksni 
izdaci (30%) plus varijabilni izdaci čine 68% i maksimalno prilagođavanje 
jednako podijeljeno iznosi 34%. NAPOMENA: Ova pretpostavka je u sukobu 
sa smjernicama, komentarima za upotrebu obrasca br. 14 za liniju 11.

Iznos bilo kakvog prilagođavanja za koje roditelj, koji je dužan platiti potporu, 
ima pravo da dio iznosa utrošenog na djecu koja podliježu ovoj proceduri 
tokom perioda posjećivanja ili starateljstva pretpostavlja da roditelj koji je 
dužan platiti potporu će izazvati: 

(1) Ne značajne izdatke za djecu ako taj roditelj praktikuje posjećivanje ili 
starateljstvo manje od 36 puta godišnje;

(2) Varijabilne izdatke za djecu ako taj roditelj praktikuje posjećivanje ili 
starateljstvo 36 ili više puta godišnje;

(3) Duplicirane fiksne izdatke za djecu ako taj roditelj praktikuje posjećivanje 
ili starateljstvo 110 ili više puta godišnje; i

(4) Ne značajne ne duplicirane fiksne izdatke za djecu.

Gdje mogu dobiti primjerak smjernica dječje potpore?
Možete dobiti primjerak obrasca 14 pod nazivom "Radni list za izračunavanje 
iznosa pretpostavljene dječje potpore", zajedno sa smjernicama za popunjavanje i 
komentarima za upotrebu od:

 · Zastupnika;
 · Pravilnika Vrhovnog suda države Missouri, Volume I;
 · Ureda okružnog službenika u sudu u vašem mjestu;
 · Vaše lokalne biblioteke; ili
 · www.courts.mo.gov/page.jsp?id=1202

Izaberite “Preuzmite primjerak obrasca 14 radni list dječje potpore, 
smjernice plana roditeljstva i druge informacije o porodičnom zakonu.”

Da biste ostali prihvatljivi za primanje dječje potpore nakon mature srednje škole 
do 21 godine, dijete mora:

1. Da se upiše kao redovan student do 1. oktobra nakon srednjoškolske 
 mature;
2. Da se upiše i upotpuni najmanje 12 sati kredita u svakom semestru, i da 

dobiju prolaznu ocjenu u najmanje pola od sati kredita koji su upisani, 
ne uključujući ljeto, ili da se upišu i upotpune najmanje 9 sati kredita svaki 
semestar ako radi najmanje 15 sati sedmično;

3. Dobiti ocjene koje su dovoljne za svaki semestar da bi se upisao/la na sljedeći 
semestar; i

4. Na početku svakog semestra, podnesite svakom roditelju sljedeće:

· Prijepis koji dobijete od škole koji uključuje kurseve na koje ste upisani i 
završili svaki rok,

· Ocjene i kredite koje dobijete za svaki kurs, i
· Službeni dokument, koji navodi kurseve na koje ste upisani za 
 sljedeći rok.

Nepridržavanje ovih obavijesti o zahtjevima može rezultirati nedostatkom 
prihvatljivosti za primanje potpore tokom semestra ili prekidom dječje 
potpore.

Dječja potpora i upis na koledž

Roditeljima može biti dopušteno do 50% prilagođavanja iznosa osnovne dječje 
potpore za zajedničko fizičko starateljstvo ili posjećivanje ili jednako vrijeme s 
roditeljima.

Dječja potpora i zajedničko starateljstvo

Šta je preseljenje?
Preseljenje znači promjenu glavnog 
prebivališta djeteta na period od devedeset 
(90) dana ili duže, ali ne uključuje privremeno 
odsustvovanje od glavnog prebivališta.

Šta se dešava ako želim premjestiti ili 
preseliti svoje dijete?
Ako želite preseliti svoje dijete, ili ako imate prava na starateljstvo ili posjećivanje 
vašeg djeteta i želite preseliti, morate:

· Obavijestiti svaku osobu s pravom na starateljstvo ili posjećivanje o vašem planu 
da se preselite ili premjestite.

· Dostavite obavijest u pisanoj formi putem preporučene pošte, s povratnicom, 
najmanje šezdeset (60) dana prije nego što se planirate preseliti ili premjestiti.

· U obavijest uključite (osim u slučaju da sud naloži da ne trebate to raditi):

- Grad vašeg novog prebivališta i, ako je poznato, vašu novu adresu i broj 
telefona;

- Datum kada planirate da se preselite ili premjestite;
- Razloge zbog kojih planirate da se preselite, ako je primjenjivo; i
- Kako mislite da bi se plan starateljstva i posjećivanja trebao promijeniti, ako 

je to primjenjivo.

· Ako ne dostavite obavijest o predloženom preseljenju, to može rezultirati time da 
sud naloži izmjenu u starateljstvu ili posjećivanju.

Preseljenje

Kako bi moj bivši supružnik mogao/la spriječiti moje preseljenje?
Vi možete preseliti vaše dijete šezdeset (60) dana nakon što je data obavijest 
o preseljenju osim ako vaš bivši supružnik ne podnese prijedlog u sudu kojim 
će tražiti nalog za sprečavanje preseljenja. Taj prijedlog se mora podnijeti 
u roku od trideset (30) dana po prijemu obavijesti o preseljenju i mora biti 
popraćen s izjavom pod zakletvom kojom se navode činjenice koje podupiru 
sprečavanje preseljenja. 

Vi morate zatim odgovoriti u roku od četrnaest (14) dana uključujući i izjavu 
pod zakletvom kojom se navode činjenice koje podupiru preseljenje, kao i 
revidirani raspored starateljstva i posjećivanja za vaše dijete.

Kako se rješavaju nesuglasice oko preseljenja?
Roditelji bi se trebali dogovoriti o tome da li bi se predloženo preseljenje 
trebalo održati slijedeći korake u odjeljku Rješavanje sporova iz njihovog 
plana roditeljstva. 

Ako se roditelji dogovore, sud može naložiti novi plan roditeljstva, 
uključujući revidirani raspored starateljstva i posjećivanja za dijete, bez 
saslušanja.

Ako se roditelji ne mogu dogovoriti, sud će odlučiti da li da dozvoli 
predloženo preseljenje bazirano na najboljem interesu za dijete.

Gdje mogu dobiti više informacija?
Vaš advokat može odgovoriti na sva pitanja i dati vam savjet o vašim 
zakonskim pravima i odgovornostima.



16

Šta je očinstvo?
Očinstvo znači zakonsko očinstvo. Zakon države Missouri priznaje samo 
zakonskog oca da može imati određena prava i odgovornosti, uključujući 
posjećivanje ili starateljstvo i dječju potporu. Ako su roditelji vjenčani, smatra se 
da je muž otac djeteta koje je rođeno za vrijeme braka. Ako je dijete rođeno prije 
braka i roditelji se vjenčaju naknadno, dijete je ozakonjeno. Dijete čiji roditelji nisu 
vjenčani nema zakonskog oca osim u slučaju da roditelji utvrde očinstvo.

Zašto je potrebno utvrditi očinstvo?
Poznavanje ko su oba roditelja, djetetu može dati osjećaj pripadnosti. Posebni 
porodični zdravstveni problemi možda treba da budu identificirani. Poslodavci 
obično traže da se utvrdi očinstvo prije nego što otac može dodati svoje dijete na 
svoj plan zdravstvenog osiguranja. Dijete nema zakonsko pravo na potporu od 
strane oca dok se ne utvrdi očinstvo. Utvrđivanje očinstva osigurava da dijete bude 
prihvatljivo za socijalno osiguranje i pogodnosti branitelja na koje bi dijete moglo 
imati pravo.

Kako se utvrđuje očinstvo?
· Očinstvo se može utvrditi po rođenju bebe i kada roditelji potpišu Službenu izjavu 
kojom priznaju očinstvo u bolnici, prije nego što bolnica arhivira rodni list djeteta. 
Ime oca se dodaje na djetetov rodni list i čovjek postaje zakonski otac.

· Kada Službena izjava kojom se priznaje očinstvo nije popunjena u bolnici, 
roditelji mogu kontaktirati ured za životne dokumente države Missouri na
(573) 751-6385 ili (573) 751-6378 ili Odjel za podršku porodicama države 
Missouri (FSD) na (800) 859-7999 da bi dobili Službenu izjavu.

· Bilo majka ili otac koji vjeruje da bi on mogao biti djetetov otac mogu aplicirati 
za FSD pomoć pri utvrđivanju očinstva. Bilo koji do roditelja takođe može 
razgovarati s privatnim zastupnikom.

Očinstvo · Kada se roditelji ne slažu da se ustanovi očinstvo, FSD ili sud mogu naložiti 
genetska testiranja. Ako genetska testiranja pokažu najmanje 98% vjerovatnoće 
da je određeni čovjek djetetov biološki otac, u skladu sa zakonom Države 
Missouri, smatra se da je on otac. Ako se utvrdi da je taj čovjek otac djeteta, 
njemu može biti naloženo da plati troškove genetskog testiranja. FSD ili sud 
mogu izdati nalog za utvrđivanjem očinstva bez pristanka roditelja. 

Šta ako ja nisam biološki otac djeteta (djece)?
Ako je očinstvo već utvrđeno i vi vjerujete da niste biološki otac djeteta (djece), 
imate pravo da podnesete zahtjev sudu da ukine očinstvo. Da bi se osporilo 
očinstvo, morate sudu dostaviti izjavu pod zakletvom sa zahtjevom koji navode 
da postoje dokazi koji nisu razmotreni kada je originalna presuda donesena, i bilo 
šta od sljedećeg: 

 1.) Genetsko testiranje je obavljeno u roku od 90 dana prije podnošenja 
 zahtjeva i rezultati testa su priloženi uz izjavu, što 
 ukazuje da je podnosilac zahtjeva bio isključen kao otac djeteta; ili
 2.) Podnosilac zahtjeva traži da sud izda nalog za genetsko 
 testiranje radi utvrđivanja očinstva.

Ako ste, na osnovu genetskog testiranja, vi isključeni od toga da ste otac, sud će:
· Donijeti presudu o ukidanju presude o očinstvu i potpori.
 Otkloniti bilo koji zaostatak duga za dječju potporu koji je možda nastao za 

dijete (djecu).
· Naložiti Odjelu zdravstva i usluge za odrasle da promijeni rodni list djeteta 

(djece).

Legislativa koja se odnosi na ovu publikaciju

Legislativa koja ocrtava informacije sadržane u ovom priručniku može se pronaći u 
odjeljcima 452.310 preko 452.930, i 210.817 preko 210.854, RSMo.

ZA više informacija, molimo vas kontaktirajte:

Pripremljeno od:
Država Missouri –– Ured administratora državnih sudova

Revidirano u martu 2014. god.


